
পৰম ঈশ্বৰ ৰাম-চন্দ্ৰ কৃপাময়॥৪৬॥

জগত জননী লক্ষ্মী সীতা অৱতাৰ।

তথাপি লভিলা দেখা নানান নিকাৰ॥

কিন্তু তাসম্বাৰ দুঃখ নাহি বাস্তৱত।

দেখাইলন্ত বিষয়ী লোকৰ দুঃখ যত॥ ৪৭॥

সেহিমতে শঙ্কৰ মাধৱ ৰূপ ধৰি।

দেখাইলন্ত বিষয়ীৰ দুঃখ দেৱ হৰি॥

তেসম্বে লভিল দুঃখ এৰা শঙ্কা ইটো।

ঈশ্বৰৰ দুঃখ আছে শুনি আছা কৈতো॥ ৪৮॥

তাৰা দুয়ো ঈশ্বৰ শুনিয়ো সব নৰ।

আতপৰে ধৰ্ম্ম নাই আমৰা সবৰ॥

গুৰুৰ চৰিত্ৰ গাইবো শুনিবা যতনে।

শঙ্কৰ মাধৱ ডাকি বোলা সৰ্ব্বজনে॥ ৪৯॥

পঞ্চদশ অধ্যায়





–পিতৃ সহ বাণ্ডুকা যাত্ৰা—






পাছে কতোদিনে  পাইলা দুয়োজনে
 বাণ্ডুকা দেশক যাই।

বৰ পুত্ৰ তান  আছে যিটো থান
 গৈলা দুয়ো সেহি ঠাই॥১॥

